
Rumah Putih ketika ini dihuni oleh Barack 

Obama, tetapi adakah ia akan mempunyai 

penghuni baru pada tahun 2013? 

 

Jawatan Kerajaan Persekutuan A.S.: Siapa Yang Boleh Berkhidmat di Washington? 

 

02 November 2011 

 

Ada orang kata sesiapa pun boleh membesar sehingga menjadi presiden di Amerika.  Ini tidak begitu 

tepat.  Perlembagaan Amerika Syarikat menetapkan untuk kelayakan bagi jawatan persekutuan yang 

tinggi, tetapi syarat-syarat ini dapat dipenuhi oleh majoriti rakyat Amerika Syarikat. 

 

 

PRESIDEN 

 

Perkara II, Seksyen 1 Perlembagaan Amerika Syarikat 

menyatakan bahawa untuk berkhidmat sebagai presiden, 

seseorang individu mestilah warganegara kelahiran asal, 

sekurang-kurangnya berumur 30 tahun dan telah 

bermastautin di Amerika Syarikat sekurang-kurangnya 14 

tahun. 

 

Satu pindaan perlembagaan pada tahun 1951 melarang pemilihan mana-mana individu untuk jawatan 

presiden yang sebelum itu telah dipilih sebagai presiden sebanyak dua kali atau yang telah berkhidmat 

lebih daripada enam tahun sebagai presiden untuk memenuhi tempoh belum tamat seorang presiden 

yang dipilih dan kemudian dipilih sekali. 

 

SENATOR 

 

Perlembagaan mewajibkan senator A.S. mestilah sekurang-kurangnya berumur 30 tahun, warganegara 

Amerika Syarikat untuk sekurang-kurangnya sembilan tahun dan daripada penduduk negeri yang 

memilih mereka.  Ahli Dewan Perwakilan mestilah sekurang-kurangnya 25 tahun, warganegara selama 

tujuh tahun dan daripada penduduk negeri yang memilih mereka. 

 



Kurang tiga dozen daripada lebih 500 orang 

ahli semasa Kongres pasti mereka boleh 

kembali ke Kongres pada Januari 2013. 

Negeri-negeri boleh menetapkan syarat tambahan bagi pemilihan ke Kongres, tetapi Perlembagaan 

memberi kuasa bagi setiap dewan untuk menentukan kelayakan ahli-ahlinya.  Setiap negeri berhak 

mempunyai dua orang senator.  Oleh itu, Rhode Island, negeri yang paling kecil, dengan keluasan kira-

kira 3,156 kilometer persegi, mempunyai wakil senator yang sama dengan Alaska, negeri yang terbesar, 

dengan keluasan kira-kira 1,524,640 kilometer persegi.  Wyoming, dengan anggaran 563,626 penduduk, 

mempunyai perwakilan yang sama dengan California, dengan jumlah penduduk 37,253,956. 

 

Senator dipilih dalam pilihan raya negeri yang diadakan pada tahun-tahun genap.  Tempoh khidmat 

senator adalah enam tahun, dan setiap dua tahun satu pertiga daripada Senat bertanding untuk pilihan 

raya.  Oleh itu, dua pertiga daripada senator selalunya adalah mereka yang mempunyai beberapa 

pengalaman perundangan di peringkat kebangsaan. 

 

 

WAKIL 

Jumlah bilangan ahli Dewan Perwakilan telah ditentukan 

oleh Kongres.  Jumlah ini dibahagikan di kalangan negeri-

negeri mengikut penduduk mereka.  Tanpa mengira 

penduduknya, setiap negeri dijamin perlembagaan 

mempunyai sekurang-kurangnya seorang ahli Dewan.  

Pada masa ini, tujuh negeri - Alaska, Delaware, Montana, 

North Dakota, South Dakota, Vermont dan Wyoming - 

mempunyai hanya satu wakil.  Sebaliknya, enam negeri 

mempunyai lebih daripada 20 orang wakil yang mana 

California sahaja mempunyai 52 orang. 

 

Badan perundangan negeri membahagikan negeri-negeri 

kepada daerah kongres yang jum;ah penduduknya mesti sama secara ketara.  Setiap dua tahun, 

pengundi setiap daerah memilih seorang wakil untuk Kongres. 

 

Perlembagaan memperuntukkan banci kebangsaan setiap 10 tahun dan pengagihan semula kerusi 

Dewan mengikut perubahan dalam bilangan penduduk.  Di bawah peruntukan perlembagaan yang asal, 

bilangan wakil adalah tidak lebih daripada satu bagi setiap 30,000 warganegara.  Terdapat 65 ahli dalam 

Dewan pertama, dan jumlah itu meningkat kepada 106 selepas banci pertama.  Sekiranya formula 1 

untuk 30, 000 dipatuhi selama-lamanya, pertumbuhan penduduk di Amerika Syarikat akan membawa 

kepada jumlah bilangan perwakilan kepada kira-kira 7,000 orang.  Sebaliknya, formula ini telah 



diselaraskan mengikut masa, dan hari ini nisbah wakil kepada orang ramai adalah kira-kira 1 untuk 

709,760. 

 

Secara teorinya Dewan boleh terdiri sepenuhnya daripada orang baru dalam perundangan.  Walau 

bagaimanapun, dari segi amalan, kebanyakan ahli-ahli dipilih semula beberapa kali, dan Dewan, seperti 

Senat, selalunya bergantung kepada kumpulan teras penggubal undang-undang yang berpengalaman. 

 

Kerana ahli Dewan berkhidmat untuk tempoh dua tahun, tempoh hayat sesuatu Kongres boleh 

dikatakan dua tahun, dengan setiap tahun-tahun itu mewakili satu sesi Kongres.  Pindaan ke-20 

Perlembagaan Amerika Syarikat memperuntukkan bahawa Kongres akan mengadakan sesi tetap setiap 

3 Januari, melainkan jika Kongres menetapkan satu tarikh yang berlainan. 

 

Kongres kekal dalam sesi sehingga ahli-ahlinya mengundi untuk penangguhan - biasanya pada lewat 

tahun kalendar.  Semasa sesi tertentu, Kongres boleh berehat beberapa kali selama beberapa hari 

hingga beberapa minggu.  Di samping itu, presiden boleh memanggil satu sesi khas bila perlu. 


